
Suġġett: Pjanijiet u azzjonijiet biex titħaffef tranżizzjoni lejn mudell innovattiv li ma jagħmilx użu 
mill-annimali fir-riċerka, fl-ittestjar regolatorju u fl-edukazzjoni

Mill-1993, l-Unjoni Ewropea affermat b'mod ċar l-impenn tagħha biex proattivament tnaqqas u 
tissostitwixxi l-użu tal-annimali fix-xjenza1. Minkejja dan, in-numru ta' annimali użati għal skopijiet 
xjentifiċi niżel bil-mod biss. Għalkemm id-Direttiva 2010/63/UE2 tistabbilixxi regoli bażiċi dwar il-
protezzjoni tal-annimali li jintużaw għal skopijiet xjentifiċi, mhijiex strateġija għat-tnaqqis u għas-
sostituzzjoni ta' dawn l-annimali.

Fid-dawl tal-Patt Ekoloġiku Ewropew, ta' Next Generation EU u tal-isfidi tas-saħħa u ambjentali li 
għandna quddiemna, kif ukoll tat-tħassib dejjem aktar mifrux fost iċ-ċittadini rigward l-użu tal-annimali 
fl-esperimenti, huwa essenzjali li l-UE tieħu azzjoni biex tħaffef it-tranżizzjoni minn dipendenza minn 
mudell skadut ibbażat fuq l-annimali għal xjenza moderna, ta' rilevanza għall-bniedem u li ma tużax l-
annimali fis-setturi tar-riċerka, tal-ittestjar regolatorju u tal-edukazzjoni.

1. Il-Kummissjoni xi pjanijiet speċifiċi għas-setturi għandha biex ittemm id-dipendenza mill-użu tal-
annimali, billi tidentifika l-mudelli innovattivi ta' rilevanza għall-bniedem bħala l-metodu li għandu 
jintuża biex jiġi indirizzat il-mard tal-bniedem?

2. Il-Kummissjoni xi pjanijiet multidixxiplimari u sinerġiċi għandha biex ittemm id-dipendenza mill-
użu tal-annimali fl-oqsma politiċi kollha?

3. Il-Kummissjoni sejra telabora pjan ta' azzjoni komprensiv bi proposti u b'objettivi biex telimina 
gradwalment id-dipendenza mill-użu tal-annimali fir-riċerka, fl-ittestjar regolatorju u fl-edukazzjoni 
fl-UE?

1 Towards sustainability: A European Community programme of policy and action in relation to the environment 
and sustainable development (Lejn żvilupp sostenibbli: Programm politiku u ta' azzjoni tal-Komunità Ewropea 
favur l-ambjenti u żvilupp sostenibbli), ĠU C 138, 17.5.1993, p. 5.

2 Id-Direttiva 2010/63/UE tal-Parlament Ewropew u tal-Kunsill tat-22 ta' Settembru 2010 dwar il-protezzjoni tal-
annimali li jintużaw għal skopijiet xjentifiċi (ĠU L 276, 20.10.2010, p 33).


